
   Çӳл тӳпе çуталчĕ ярханаххăн

Систерсе ăш çумăр килессе.

Тип çĕре ислетрĕ вăл вăраххăн,

Çĕр питне чуп турĕ киленсе.



Шыв юхать таçта та шавлăн, танлăн,

Лачкамах шапарнă тĕмĕсем.

Юхăмсем кĕпер айне пытаннă,

Шыв сикки явать çут вĕренсем.



Пĕлĕтри шух çил ташлать килпетлĕн,

Илĕртсе илемлĕ кĕввипе.

Ăшă, çепĕç каç кĕçех килет-мĕн,

Çĕнĕ кун ылмашĕ киввипе.



Çăвăнчĕ çу каçĕ пит хавассăн

Шарлакан шыв юхăмĕпеле.

Çумăр килчĕ ĕмĕрех çăвассăн,

Шăлами тултарчĕ пур кӳлле.



Шавлăн шăрçасем çиçсе саланчĕç

Пĕрлешсе çап-çут шыв сиккипе.

Вăрманти чĕр чун часах шăпланчĕ,

Кайăксем те кăтăш пулнă пек.



Асамат кĕперĕ те хитре-çке —

Куç тулли çап-çутă чĕр сăнар.

Питĕ селĕм эсĕ, Çĕр-аннеçĕм,

  